
DOKUMENT TA’ ĦIDMA TAL-PERSUNAL TAL-KUMMISSJONI 

SOMMARJU TAL-VALUTAZZJONI TAL-IMPATT 

Dokument ta' akkumpanjament 

Proposta għal Direttiva tal-Parlament Ewropew u tal-Kunsill 

li tistabbilixxi qafas għall-irkupru u r-riżoluzzjoni ta' istituzzjonijiet ta' kreditu u 
ditti ta' investiment u li temenda d-Direttivi tal-Kunsill 77/91/KEE u 82/891/KE u d-

Direttivi 2001/24/KE, 2002/47/KE, 2004/25/KE, 2005/56/KE, 2007/36/KE 
u 2011/35/KE u r-Regolament (UE) Nru 1093/2010 

1. DEFINIZZJONI TAL-PROBLEMA 

Matul il-kriżi finanzjarja, il-kapaċità tal-awtoritajiet li jimmaniġġjaw il-kriżijiet kemm 
domestiċi kif ukoll f'sitwazzjonijiet transkonfinali ġiet ippruvata sew. Malajr deher biċ-
ċar li la l-awtoritajiet u lanqas il-banek ma kienu ppreparati b'mod xieraq. L-ippjanar ta' 
kontinġenza għal xenarji ta' diffikultà finanzjarja ma kienx biżżejjed. Mhux l-Istati 
Membri kollha kellhom is-setgħa jintervjenu, jistabbilizzaw u jorganizzaw mill-ġdid 
bank f'diffikultà fi stadju bikri. L-awtoritajiet f'ħafna Stati Membri ma kellhomx l-
għodod u s-setgħa adegwati biex jittrattraw ma' falliment bankarju. Billi l-falliment ta' 
banek kbar u interdipendenti seta' jikkawża ħsara sistemika sinifikanti, l-awtoritajiet ma 
kellhom l-ebda għażla ħlief li jużaw il-flus tal-kontribwenti biex isalvawhom. 

Barra min hekk, filwaqt li l-operat tal-banek transfruntier sar integrat ħafna sal-punt li l-
linji tan-negozju u s-servizzi interni huma interkonnessi sew bejn il-fruntieri ġeografiċi 
tal-Istati Membri, is-setgħa tal-awtoritajiet biex jintervjenu baqgħet fuq livell nazzjonali. 
Bħala konsegwenza, jekk ifalli bank transfruntier, is-superviżuri u l-awtoritajiet oħra (ta' 
riżoluzzjoni) jikkonċentraw biss fuq l-operazzjonijiet fit-territorji tagħhom. Dan jista' 
jikkomplika l-kooperazzjoni transfruntiera u jwassal għal approċċi għar-riżoluzzjoni 
ineffiċjenti u possibilment kompetittivi, b'riżultati inferjuri fil-livell tal-UE. 

Matul il-kriżi finanzjarja, inħolqu bil-quddiem ('ex ante') fondi limitati jew ma nħolqu l-
ebda fondi mis-settur privat biex jiffinanzjaw miżuri ta' riżoluzzjoni. 

L-intervent pubbliku sewa lill-kontribwenti ammonti kbar ta' flus u saħansitra qiegħed 
f'riskju l-finanzi pubbliċi ta' xi Stati Membri. Bejn Ottubru 2008 u Ottubru 2011, il-
Kummissjoni approvat EUR 4.5 triljun (ekwivalenti għal 37 % tal-PDG tal-UE) f'miżuri 
ta' għajnuna mill-Istat għal istituzzjonijiet finanzjarji, li minnhom EUR 1.6 triljun 
(ekwivalenti għal 13 % tal-PDG tal-UE) ġew użati bejn l-2008 u l-2010. Garanziji u 
miżuri ta' likwidità jammontaw għal EUR 1.2 triljun, jew bejn wieħed u ieħor għal 9.8 % 
tal-PDG tal-UE. Il-bqija mar għar-rikapitalizzazzjoni u għall-miżuri għall-assi danneġġati 
li jammontaw għal EUR 409 biljun (3.3 % tal-PDG tal-UE)1. Impenji tal-baġit u n-nefqa 

                                                 
1 Sors: Il-Kummissjoni Ewropea, Tabella ta' Valutazzjoni dwar l-Għajnuna mill-Istat, Aġġornament 

tal-Ħarifa 2011 [COM(2011) 848]. 

fuq din l-iskala mhumiex sostenibbli mil-lat fiskali, u jimponu piż kbir fuq il-
ġenerazzjonijiet tal-preżent u tal-futur. Barra dan, il-kriżi, li bdiet fis-settur finanzjarju, 
tefgħet lill-ekonomija tal-UE f'reċessjoni qawwija, bil-PDG tal-UE jiċkien b'4.2 %, jew 
EUR 0.7 triljun fl-2009. 

2. ANALIŻI TAS-SUSSIDJARJETÀ 

Għalkemm is-settur bankarju huwa integrat ferm fl-UE, is-sistemi biex jindirizzaw il-
kriżijiet bankarji jibqgħu bbażati nazzjonalment u mhux biżżejjed biex jindirizzaw 
istituzzjonijiet transfruntieri f'diffikultà. Il-koordinazzjoni f'dawn iċ-ċirkustanzi x'aktarx 
li tkun ikkumplikata u l-objettivi fil-mira ta' kull awtorità jistgħu jkunu differenti. Jekk l-
awtoritajiet għandhom għad-dispożizzjoni possibbilitajiet limitati biex jirrisolvu l-banek, 
dan ikabbar ir-riskju ta' periklu morali u jiġġenera stennija li l-banek kbar, kumplessi u 
interkonnessi se jerġa' jkollhom bżonn intervent pubbliku f'każ li jinqalgħu problemi. 
Għalhekk, l-azzjoni tal-UE biss tista' tiżgura li, fi żminijiet ta' kriżi, l-istituzzjonijiet ta' 
kreditu jkunu suġġetti għal intervent koerenti li jiżgura kundizzjonijiet ekwi u 
jippromwovi aktar integrazzjoni tas-Suq Intern. 

Ma hemm bżonn tal-ebda azzjoni tal-UE biex jintgħażlu l-awtoritajiet ta' riżoluzzjoni u l-
proċeduri għar-riżoluzzjoni tal-bank. Dawn jistgħu jiġu deċiżi mill-Istati Membri. 

3. L-OBJETTIVI TAL-INIZJATTIVA TAL-UE 

L-objettivi ġenerali huma li jinżammu l-istabbiltà finanzjarja u l-kunfidenza fil-banek u li 
jiġi evitat il-kontaġju. Il-proposta għandha l-għan li tnaqqas it-telf għas-soċjetà kollha, 
b'mod partikolari għall-kontribwenti u biex jitnaqqas il-periklu morali. Il-qafas propost 
għandu wkoll l-għan li jsaħħaħ is-suq intern għas-servizzi bankarji filwaqt li jżomm 
kundizzjonijiet ekwi. 

4. ALTERNATTIVI TA' POLITIKA PREFERUTI U L-IMPATT MISTENNI TAGĦHOM 

Tħejjija u prevenzjoni 

L-ewwel objettiv tal-qafas ta' rkupru u riżoluzzjoni tal-banek huwa li jiġi żgurat li l-
fallimenti bankarji jiġu evitati kemm jista' jkun u li l-awtoritajiet u l-banek ikunu 
ppreparati għal żviluppi negattivi. Għaldaqstant, ġew eżaminati u magħżula l-alternattivi 
li ġejjin. 

Il-ftehimiet volontarji ta' għajnuna finanzjarja tal-intragrupp se jħallu lil gruppi 
finanzjarji jittrasferixxu assi bejn entitajiet meta membru wieħed ta' grupp iġarrab 
diffikultajiet finanzjarji. Dan jista' jgħin biex, il-problemi finanzjarji ta' partijiet ta' grupp, 
jitwaqqfu qabel ma jsiru serji wisq u għalhekk jibbenefika l-grupp kollu. Madanakollu, 
it-trasferiment ta' assi minn entità b'saħħitha jista' jnaqqas il-likwidità u l-kapital tagħha u 
b'hekk idgħajjef il-pożizzjoni tad-detenturi tad-dejn u tad-depożituri. Għalhekk, it-
traferimenti għandhom ikunu eżegwiti biss jekk ma jipperikolawx il-likwidità jew is-
solvenza tal-fornitur tal-għajnuna. Is-superviżuri jistgħu jagħtu l-kunsens tagħhom għall-
qafas, li jista' jipprovdi salvagwardji għall-partijiet interessati. F'ċerti sitwazzjonijiet, is-
superviżuri jistgħu anke jitolbu lill-banek li huma parti mill-ftehim volontarju ta' 

għajnuna tal-grupp, biex jgħinu entità oħra fl-istess grupp. Dan l-ambitu għall-
ottimizzazzjoni tal-allokazzjoni tal-assi f'sitwazzjonijiet ta' emerġenza jista' jsaħħaħ ukoll 
is-suq intern. 

Il-banek u l-awtoritajiet se jkunu meħtieġa jiżviluppaw pjanijiet ta' kontinġenza għal 
sitwazzjonijiet ta' kriżi. Il-pjanijiet ta' rkupru abbozzati mill-banek jistgħu jgħinu lis-
superviżuri biex jidentifikaw l-azzjoni xierqa ħalli jirrestawraw is-solidità tal-banek fi 
stadju bikri. L-abbozzar ta' pjanijiet ta' rkupru jista' jgħin ukoll lill-banek innifishom biex 
jirrevedu l-operazzjonijiet tagħhom, ir-riskji u l-azzjonijiet meħtieġa f'sitwazzjoni 
problematika. Il-pjanijiet ta' riżoluzzjoni abbozzati mill-awtoritajiet se jippermettu li 
kwalunkwe miżura tittieħed aktar malajr, b'mod aktar effiċjenti u effettiv, li jista' jnaqqas 
sostanzjalment l-ispiża (soċjali) ta' falliment bankarju. Jekk l-awtoritajiet tar-riżoluzzjoni 
jkunu kompletament konxji tal-modi li bihom jistgħu effettivamet jirriżolvu jew 
jillikwidaw bank jew grupp li qed ifalli b'mod ordnat, il-probabbilità ta' suċċess hija 
sostanzjalment ikbar. 

L-awtoritajiet ta' riżoluzzjoni se jkunu mogħtija setgħat addizzjonali biex ikunu jistgħu 
jeħtieġu bidliet fl-istrutturi operazzjonali u tan-negozju tal-banek u biex jillimitaw l-
attivitajiet u l-iskopertura tal-banek. Il-miżuri għandhom l-għan li jiżguraw li l-banek 
huma riżolvibbli f'każ ta' falliment; jikkontribbwixxu għat-tneħħija tal-għajnuna impliċita 
mill-Istat (possibiltà ta' ppleġġjar) għal dawk il-banek li huma kumplessi, kbar jew 
importanti wisq biex ifallu. Dan inaqqas il-periklu morali u jġiegħel lill-banek joperaw 
b'mod aktar prudenti. Jekk il-banek ikunu riżolvibbli, l-użu b'mod estensiv ta' flus il-
kontribwenti għall-ippleġġjar ma jibqax l-unika soluzzjoni għax il-falliment ikkontrollat' 
isir alternattiva. Madanakollu, it-tneħħija tal-garanzija impliċita tal-Istat probabbilment 
iżżid l-ispejjeż tal-iffinanzjar tal-banek. Barra dan, filwaqt li s-setgħat miżjuda tal-
awtoritajiet ta' riżoluzzjoni jgħinu biex jiddefendu l-interess pubbliku, dawn jistgħu 
jillimitaw id-drittijiet fundamentali tal-azzjonisti u tal-maniġment biex joperaw fl-aħjar 
mod li jkun adattat għall-objettivi u għall-istrateġiji tan-negozju tagħhom. B'hekk, 
kwalunkwe miżura biex jitneħħew l-impedimenti għar-riżoluzzjoni jridu jkunu 
proporzjonali għall-importanza sistemika tal-istituzzjoni ta' kreditu u għall-impatt 
possibbli tal-falliment tagħha fuq l-istabbilità finanzjarja. Il-miżuri għandhom ikunu 
mhux diskriminatorji u li jaqdu l-interess pubbliku. 

Intervent bikri 

Il-qafas ta' intervent bikri eżistenti mmaniġġjat mis-superviżuri se jiġi żviluppat aktar. Is-
superviżuri se jkunu jistgħu anke jintervjenu fi stadju iktar bikri (jiġifieri mal-ksur 
possibbli tad-Direttiva dwar ir-Rekwiżiti ta' Kapital2 (DRK) bil-kuntrarju ta' kif qiegħda 
issa mal-ksur attwali) u se jkunu mgħammra b'lista wiesgħa ta' għodod u setgħat. B'dan 
il-mod, is-superviżuri jistgħu jevitaw id-deterjorament ulterjuri ta' kwalunkwe problema 
fil-bank. 

Sett wiesa' u armonizzat ta' għodod ta' intervent bikri, jista' jantiċipa jew jikkoreġi 
problemi fuq livell superviżorju u għalhekk tiżdid ħafna l-effettività ġenerali tal-
immaniġġjar tal-kriżijiet fl-UE. Miżuri bħall-ħtieġa ta' ċessjoni ta' ċerti attivitajiet jistgħu 
jnaqqsu sostanzjalment ir-riskji eċċessivi akkumulati mill-istituzzjonijiet, u għalhekk 
                                                 
2 Id-Direttiva 2006/48/KE rigward il-bidu u l-eżerċizzju tan-negozju tal-istituzzjonijiet ta’ kreditu u 

d-Direttiva 2006/49/KE dwar l-adegwatezza tal-kapital ta' kumpaniji tal-investiment u 
istituzzjonijiet ta’ kreditu. 

jipprevjenu l-falliment tagħhom. Il-ħatra ta' maniġer speċjali se tippermetti lill-
awtoritajiet iwaqqfu minnufih l-immaniġġjar ħażin tal-banek u jimplimentaw miżuri 
korrettivi sabiex jipprevjenu sitwazzjonijiet negattivi milli jiddeterjoraw. 

B'sett akbar u aktar konsistenti ta' għodod disponibbli għas-superviżuri kollha, se titjieb 
il-kooperazzjoni bejnithom u jippermettu l-użu ta' mizuri importanti li bħalissa mhumiex 
disponibbli fl-Istati Membri kollha fejn joperaw gruppi bankarji transfruntieri. 

Madanakollu, uħud mill-għodod jistgħu jillimitaw il-libertà tal-maniġiment (pereżempju 
jillimitaw in-negozju, ibiddlu maniġers b'maniġer speċjali) u tal-azzjonisti (pereżempju 
jissospendu l-ħlas tad-dividendi). Għalhekk, dawn il-miżuri jistgħu jiġu introdotti biss 
ma' salvagwardji li jiżguraw li mhux se jiġu użati ħażin, li se jaqdu l-interess pubbliku u 
li huma proporzjonali. 

Sabiex il-banek jżidu l-kapital tagħhom f'sitwazzjoni ta' emerġenza, il-leġiżlazzjoni se 
tiġi emendata biex tagħti lil-laqgħa ġenerali tal-azzjonisti s-setgħa tiddeċiedi, qabel 
kwalunkwe kriżi, li tkun tista' tissejjaħ laqgħa ġenerali b'avviż qasir jekk jinqala' l-bżonn 
urġenti ta' żieda fil-kapital. 

Ir-riżoluzzjoni 

L-introduzzjoni ta' sett minimu ta' għodod speċjali ta' riżoluzzjoni tal-banek (pereżempju 
l-bejgħ tan-negozju, is-separazzjoni tal-assi, il-bank tranżitorju) fl-Istati Membri kollha 
se jżid b'mod sinifikanti l-opportunitajiet tal-awtoritajiet li jiksbu riżoluzzjoni effettiva u 
ta' suċċess (falliment bankarju immaniġjat u f'waqtu) u b'hekk iżommu l-kontinwità tas-
servizzi finanzjarji ewlenin u tal-istabbilità tas-sistema finanzjarja kollha. B'kuntrast mal-
proċeduri normali ta' insolvenza, proċedura speċjali ta' riżoluzzjoni għall-banek tagħti 
lill-awtoritajiet l-abilità jużaw tekniki li huma iktar adattati għall-bżonnijiet tan-negozju 
bankarju u jippermettu li jintlaħaq bilanċ ta' prijoritajiet aktar xieraq fir-rigward tal-
partijiet interessati (ir-riżoluzzjoni tiffavorixxi d-depożituri, il-kontinwità tas-servizzi u, 
fl-aħħar mill-aħħar, l-istabbilità finanzjarja). 

Mekkaniżmu addizjonali jippermetti li d-dejn tal-banek jitniżżel fil-valur jew jiġi 
kkonvertit parzjalment f'ekwità ('ippleġġjar intern'). Dan jista' jkun ta' benefiċċju 
f'każijiet fejn l-għodod l-oħra ma jkunux biżżejjed biex jirriżolvu istituzzjoni finanzjarja 
kbira, kumplessa u interdipendenti b'mod li jipproteġi l-istabbilità finanzjarja u l-flus tal-
kontribwenti. 

Il-qafas ta' riżoluzzjoni tal-banek se jnaqqas jew ineħħi l-garanzija impliċita tal-Istat tad-
dejn anke tal-banek il-kbar nett u li huma l-aktar importanti. Bħala konsegwenza naturali, 
l-ispejjez tal-iffinanzjar tal-banek huma mistennija li jizdiedu kemxejn. Fi kliem ieħor, l-
ispejjeż li qabel kienu jitħallsu mill-kontribwenti, issa se jiġu mħallsa mill-partijiet 
interessati tal-bank (kredituri u sidien). L-ispejjeż miżjuda tal-iffinanzjar tal-bank jistgħu 
jnaqqsu xi ftit il-PDG. 

Il-kundizzjonijiet għall-użu tal-għodod u tas-setgħat tar-riżoluzzjoni għandhom bżonn 
jiżguraw li l-awtoritajiet jistgħu jieħdu azzjoni qabel bank ikun ekonomikament 
insolventi sabiex iżidu l-opportunitajiet realistiċi ta' riżoluzzjoni ta' suċċess u effettiva. Il-
falliment immaniġġjat, fejn il-maniġment u l-azzjonisti jġarrbu t-telf l-ewwel, inaqqas 
ukoll il-periklu morali. Fl-istess ħin, il-miżuri ta' riżoluzzjoni jistgħu jillimitaw id-

drittijiet fundamentali tal-azzjonisti u tad-detenturi ta' dejn. Għalhekk, dawn se jiġu 
applikati biss f'sitwazzjonijiet eċċezzjonali u fl-interess tal-pubbliku ġenerali. 

Kooperazzjoni transfruntiera 

Il-kooperazzjoni bejn l-awtoritajiet ta' riżoluzzjoni se tkun istituzzjonalizzata u 
fformalizzata. Ġew diskussi diversi alternattivi bħal li l-awtoritajiet tal-UE jiġu pprovduti 
b'setgħat ta' riżoluzzjoni u l-istabbiliment ta' awtorità ta' riżoluzzjoni tal-UE. L-
alternattiva ppreferuta hija li jsiru arranġamenti għall-kooperazzjoni permezz ta' kulleġġi 
ta' riżoluzzjoni. Il-kulleġġi ta' riżoluzzjoni jiżguraw li l-awtoritajiet nazzjonali jinfurmaw 
lil xulxin dwar is-sitwazzjonijiet ta' emerġenza, jiddiskutuhom u jiddeċiedu dwar 
azzjonijiet konġunti jew koordinati fil-każ ta' falliment fost il-banek transfruntieri. Il-
parteċipazzjoni tal-Awtorità Bankarja Ewropea (ABE) fil-kulleġġi ta' riżoluzzjoni tiżgura 
aktar li, jitqiesu l-interessi tal-Istati Membri u tal-partijiet interessati kollha u li tiġi 
evitata l-frammentazzjoni tas-suq intern. 

Il-finanzjament 

Il-fondi ta' riżoluzzjoni (FR) ex-ante kkalibrati b'mod konġunt u l-iskemi ta' garanzija 
tad-depożiti (SGD) iffinanzjati mill-industrija se jżidu s-suċċess tal-miżuri ta' 
riżoluzzjoni u jipprovdu salvagwardji ulterjuri għall-kontribwenti. Għalkemm is-SGD u 
l-FR huma differenti fl-ambitu tagħhom, il-fatt li jiġu mfassla flimkien se jipproduċi 
għadd ta' sinerġiji. Se jkun hemm ekonomiji tal-kobor, hekk kif ir-riżoluzzjoni tnaqqas ir-
riskju ta' kontaġju u l-ikkalibrar ottimali tal-fondi ta' riżoluzzjoni jnaqqas ir-rekwiżiti tal-
finanzjament għas-SGD. 

Skont mudelli tal-kalkoli, id-daqs ottimali mmirat għas-SGD u l-FR għandu jkun minn 
tal-inqas 1 % tad-depożiti koperti miżmuma mill-banek tal-UE. Possibilment jistgħu jiġu 
akkumulati fondi ex ante fis-SGD, iżda f'dak il-każ is-SGD iridu jkunu kapaċi 
jiffinanzaw ir-riżoluzzjoni. Jekk Stat Membru ma jħallix is-SGD jiffinanzjaw ir-
riżoluzzjoni, ikun hemm bżonn fond separat. 

Skont din il-politika, alternattivi oħra bħall-istabbiliment ta' fondi ta' riżoluzzjoni 
nazzjonali strettament f'iżolament mis-SGD u fond ta' riżoluzzjoni fuq livell tal-UE kienu 
vvalutati wkoll iżda ġew irrifjutati. 

Impatt ġenerali 

Il-qafas tal-immaniġġjar tal-kriżijiet propost fuq livell tal-UE huwa intiż biex jippermetti 
aktar l-istabbilità finanzjarja, inaqqas il-periklu morali, jipproteġi d-depożituri u s-
servizzi bankarji kritiċi u jiffranka l-flus tal-kontribwenti. Barra minn hekk, jimmira li 
jipproteġi u jiżviluppa aktar is-suq intern għas-servizzi finanzjarji. 

Il-qafas huwa mistenni li jkollu impatt soċjali pożittiv, l-ewwel billi jnaqqas il-
probabbiltà ta' kriżi bankarja sistemika u l-waqgħa fil-PDG li tirriżulta minn din, u t-tieni 
billi jipprevjeni li l-flus tal-kontribwenti jiġu użati għall-ippleġġjar mill-ġdid tal-banek fi 
kriżi fil-ġejjieni. L-ispiża tal-kriżijiet, jekk dawn iseħħu, għandha titħallas l-ewwel nett 
mill-azzjonisti u mid-detenturi tad-dejn tal-bank. 

L-ispejjeż tal-qafas ġejjin miż-żieda potenzjali fl-ispiża tal-iffananzjar tal-banek 
minħabba t-tneħħija tal-għajnuna impliċita mill-Istat u mill-ispejjeż tal-istabbiliment tal-

fondi ta' riżoluzzjoni. Il-banek għandhom mnejn jgħaddu din iż-żieda fl-ispiża lill-
konsumaturi jew lill-azzjonisti billi jbaxxu l-imgħax fuq id-depożiti, jgħollu r-rati tal-
għoti tas-self u t-tariffi bankarji jew inaqqsu r-redditu fuq l-ishma. Madanakollu, il-
kompetizzjoni għandha mnejn tnaqqas l-abilità tal-banek li jitrasferixxu għal kollox dawn 
l-ispejjeż. 

Iż-żieda fl-ispejjeż tal-iffinanzjar għandha mnejn tnaqqas il-PDG, filwaqt li l-istabbilità 
tas-settur finanzjarju u t-tnaqqis tar-riskju li flus il-kontribwenti jkollhom jiġu użati biex 
jirrikapitalizzaw il-banek li qed ifallu, ikollhom effett pożittiv fuq il-PDG. Ir-rekwiżiti ta' 
kapital ġdid skont il-Ftehim ta' Basel III (li jnaqqas il-probabbiltà tal-fallimenti bankarji) 
huma mistennija li jiġġeneraw benefiċċji netti daqs 0.14 % tal-PDG annwali tal-UE. Is-
SDG u l-FR ikkalibrati b'mod konġunt huma mistennija li jġibu benefiċċji netti pożittivi 
daqs 0.2-0.3 % tal-PDG annwali tal-UE. L-għodda tat-tniżżil fil-valur tad-dejn (l-
ippleġġjar intern) tista' tipproduċi benefiċċji netti ekonomiċi daqs 0.3-0.6 % tal-PDG 
annwali tal-UE. B'mod ġenerali, dawn il-miżuri huma mistennija li jiġġeneraw benefiċċju 
nett kumulattiv daqs 0.7-1.0 % tal-PDG annwali tal-UE. 

L-alternattivi ppreferuti ma jwasslu għall-ebda piż amministrattiv sinifikanti. Uħud mill-
elementi ta' din il-proposta jistgħu jidhru li jinvolvu piż amministrattiv, iżda skont il-
konsultazzjoni pubblika dawn huma meqjusa bħala immaterjali. 

Il-proposta kienet skrutinizzata biex jiġi vverifikat li d-dispożizzjonijiet tagħha huma 
kompletament kompatibbli mal-Karta tad-Drittijiet Fundamentali u notevolment id-dritt 
għall-proprjetà (l-Artikolu 17) u d-dritt għal rimedju effettiv u għal proċess imparzjali (l-
Artikolu 47). Il-limitazzjonijiet fuq dawn id-drittijiet u l-libertajiet huma permessi jekk 
huma meħtieġa u ġenwinament jilħqu l-objettivi ta' interess ġenerali rikonoxxuti mill-UE 
jew il-bżonn li jiġu protetti l-libertajiet u d-drittijiet ta' oħrajn. 

Impatt fuq il-baġit tal-UE 

L-alternattivi politiki msemmija hawn fuq se jkollhom implikazzjonijeit għall-baġit tal-
Unjoni. 

Il-proposta attwali tkun teħtieġ l-ABE (i) tiżviluppa madwar 23 standard tekniku u 5 linji 
gwida, (ii) tieħu sehem f'kulleġġi ta' riżoluzzjoni, timmedja u tieħu deċiżjonijiet f'każ ta' 
nuqqas ta' qbil, u (iii) tipprovdi għar-rikonoxximent ta' proċeduri ta' riżoluzzjoni ta' pajjiż 
terz u tikkonkludi qafas ta' arranġamenti ta' kooperazzjoni mhux vinkolanti ma pajjiżi 
terzi. L-istandards tekniċi huma previsti fi żmien 12-il xahar mid-dħul fis-seħħ tad-
Direttiva li hija mistennija bejn Ġunju u Diċembru 2013. Billi l-ABE se jkollha 
tiżviluppa kompetenza f'qasam totalment ġdid, huwa stmat li 5 membri tal-persunal 
temporanji u 11-il espert nazzjonali sekondat se jkunu meħtieġa matul l-2014 u l-2015 
sabiex jitlestew l-istandards tekniċi, il-linji gwida u l-kompiti oħra meħtieġa kif inhu 
spjegat fi (ii) u (iii) hawn fuq. 

Din il-proposta ma għandha l-ebda impatt fuq l-ambjent. 

5. IL-MONITORAĠĠ U L-EVALWAZZJONI 

Billi l-fallimenti bankarji mhumiex prevedibbli u l-għan huwa li jiġu evitati, wieħed ma 
jistax jippjana li jkun hemm monitoraġġ tar-riżoluzzjoni tal-bank abbażi ta' kif jiġu 

mmaniġġjati fallimenti bankarji reali. Madanakollu, il-fażi ta' tħejjija u ta' prevenzjoni, 
speċjalment l-iżvilupp ta' pjanijiet ta' rkupru u ta' riżoluzzjoni u l-miżuri implimentati 
mill-awtoritajiet skont dawn il-pjanijiet, jistgħu jkunu mmonitorjati. Dan jista' jkun il-
kompitu tal-Awtorità Bankarja Ewropea. It-traspożizzjoni ta' kwalunkwe leġiżlazzjoni 
ġdida tal-UE se tkun immonitorjata skont it-Trattat dwar il-Funzjonament tal-Unjoni 
Ewropea. 

